
Aurora Dialogues առցանց քննարկումը՝ «Խոցելի
լինելուց մինչեւ առաջնորդ դառնալը. կանայք
կերտում են ապագան՝ անտեսելով խոչընդոտները»
խորագրով, տեղի ունեցավ 2023 թ. մայիսի 15-ին`
ներկայացնելով կին առաջնորդների ամբողջ աշխարհից:
Քննարկումը վարում էր Common Purpose եւ Women
Emerging կազմակերպությունների հիմնադիր Ջուլյա
Միդլթոնը, բանախոսներն էին «Ավրորա»
մարդասիրական նախաձեռնության գործադիր տնօրեն
Արմինե Աֆեյանը, «Ավրորա» մրցանակի փորձագետների
խորհրդի անդամ, Վարքի եւ գիտելիքի փոխակերպման
ընկերակցության հիմնադիր եւ ղեկավար Շադ Բեգումը,
Ամերիկյան միջազգային համալսարանի նախագահ
Մարջի Էնսայնը եւ 2021 թ. «Ավրորա» մրցանակի
դափնեկիր, Կոնգոյացի կանանց հիմնադրամի
համահիմնադիր Ջուլիեն Լուսենգեն:

2023 թ. հունիսի 20-ին  «Համախմբելով մարդկությանը`
Փախստականների համաշխարհային օրը» քննարկումը
նախաձեռնել էր «Ավրորա» մարդասիրական
նախաձեռնությունը՝ RefugePoint կազմակերպության եւ
Ներգրավված միջազգային դոնորների ցանցի հետ:
Քննարկման բանախոսներն էին «Ավրորա» մարդասիրական
նախաձեռնության համահիմնադիր եւ Flagship Pioneering
ընկերության  հիմնադիր եւ գործադիր տնօրեն Նուբար
Աֆեյանը, 2022 թ. «Ավրորա» մրցանակի դափնեկիր, Հանուն
խաղաղության եւ ազատության կանանց միջազգային լիգայի
նախագահ Ջամիլա Աֆղանին, 2019 թ. Ավրորա մրցանակի
դափնեկիր, «Լյուֆթբրյուքե Իրաք» (Օդային կամուրջ Իրաք)
կազմակերպության համահիմնադիր Միրզա Դինային եւ
«Ավրորա» մարդասիրական նախաձեռնության գործադիր
տնօրեն Արմինե Աֆեյանը: Զրույցը վարում էր RefugePoint
կազմակերպության հիմնադիր եւ գործադիր տնօրեն Սաշա
Չանոֆը:

«Ավրորան»՝
Լորդերի պալատում
Ջամիլա Աֆղանին 2023 թ. հունիսի 22-ին Լորդերի պալատում
«Ավրորա» մարդասիրական նախաձեռնության գործունեությունը
ներկայացնող հատուկ ընդունելության բանախոսներից մեկն էր:

Հյուրերը հնարավորություն ունեցան տեղեկանալու «Ավրորայի»
ազդեցության մասին անձամբ՝ լսելով եւ զրուցելով «Ավրորայի»
դափնեկիրների, ինչպես նաեւ  «Ավրորա» մարդասիրական
նախաձեռնության  համահիմնադիր Նուբար Աֆեյանի եւ
«Ավրորա» մրցանակի Ընտրող հանձնաժողովի նախագահ Լորդ
Արա Դարզիի հետ:  

Նույն օրը Մատենադարանում  հատուկ ցուցադրության
ներկայացվեց «Մատյան մարդասիրաց» ձեռագիրը: Այն ամփոփում է
«Ավրորա» մարդասիրական նախաձեռնության տարեգրությունը՝
ներկայացնելով «Ավրորայի» հերոսների եւ դափնեկիրների
պատմությունն ու գործունեությունը, արտացոլելով «Ավրորա»
մարդասիրական նախաձեռնության համաշխարհային ազդեցությունը: 

Ցուցադրության էր ներկայացվել  2022 թ. «Ավրորա» մրցանակի
դափնեկիր Ջամիլա Աֆղանիին նվիրված տիտղոսաթերթը, որի
նկարազարդումն իրականացրել են Մատենադարանում գործող
«Ծաղկելու արվեստ» մանրանկարչական ստուդիայի երեխաները:

2023 թ. ապրիլի 7-ին կյանքից հեռացավ խաղաղության ակտիվիստ,
իրավապաշտպան, «Ավրորա» մրցանակն ամբողջ աշխարհում
ներկայացնող Բենջամին Ֆերենցը: Ռումինական ծագումով ամերիկացի
հայտնի իրավաբանը «Ավրորա» մրցանակի Ընտրող հանձնաժողովին էր
միացել 2019 թվականին՝ որպես պատվավոր համանախագահ: Նա
վերջինն էր Երկրորդ համաշխարհային պատերազմի ժամանակ
նացիստների իրագործած հանցագործությունները քննողներից, որը
Նյուրնբերգյան դատավարության ընթացքում հանդես էր գալիս որպես
ԱՄՆ զինված ուժերը ներկայացնող գլխավոր դատախազ: Բենջամին
Ֆերենցն իր ամբողջ կյանքը նվիրեց մարդու իրավունքների եւ
համընդհանուր խաղաղության համար պայքարին՝ միջազգային
իրավունքի գերակայության հաստատումը դարձնելով իր առաքելությունը:
Նրա բացակայությունը խիստ նկատելի կլինի «Ավրորայի»
համայնքում:

Շնորհակալ ենք «ԵՐԱԽՏԱԳԻՏՈՒԹՅՈՒՆՆ Ի ԳՈՐԾ» տեղեկագրին բաժանորդագրվելու համար, որը ձեզ է
ներկայացնում «Ավրորա» մարդասիրական նախաձեռնության նորությունները: Ինչպես գիտեք, մենք փորձում
ենք աջակցել եւ գտնել արդյունավետ ուղիներ հաղթահարելու մարդասիրական խնդիրները տեղում՝ օգնելով
ամենակարիքավորներին: Ավելին՝ ստորեւ.

2024 թ. «Ավրորա» համաշխարհային մարդասիրական մրցանակի առաջադրումների փուլն այժմ ավարտված
է: Այս մրցանակը շնորհվում է Հայոց ցեղասպանությունը վերապրողների անունից՝ ի երախտագիտություն
նրանց փրկողների: «Ավրորա» մարդասիրական նախաձեռնությունը 2024 թ. մրցանակի առաջադրումների
փուլն սկսել էր դեռ 2022 թ. հունիսի 1-ից՝ կոչ անելով համայն մարդկությանն առաջադրելու մերօրյա
հերոսների: Ընդհանուր ստացվել է 732 հայտ 75 երկրից, այդ թվում՝ ԱՄՆ-ից, Քենիայից, Հայաստանից,
Նիգերիայից, Գերմանիայից, Պակիստանից, Կանադայից, Հնդկաստանից, Մեծ Բրիտանիայից, Չեխիայից,
Վրաստանից եւ Իրանից: Մրցանակի համար առաջադրվել է 675 եզակի թեկնածու:

2023 Aurora Dialogues առցանց
քննարկումներ

Ապրիլի 24՝ ոգեկոչելով Հայոց ցեղասպանության
նահատակներին
Ապրիլի 24-ին՝ Հայոց ցեղասպանության հիշատակի օրը, «Ավրորա» մարդասիրական նախաձեռնության
ղեկավար Արման Ջիլավյանը «Ավրորայի» թիմի եւ աջակիցների հետ ծաղիկներ
խոնարհեց  Ծիծեռնակաբերդի հուշահամալիրում՝ հարգանքի տուրք մատուցելով մեկ դար առաջ
նահատակվածների հիշատակին:

Ի հիշատակ Բենջամին Ֆերենցի

ԱՋԱԿՑԵԼ

